
Naradavedadisuranamvirachita Maheshvara Tushtikarana Stuti

నారదవేదాదిసురాణాంవిరచితా మహేశ్వరతుష్టికరణస్తుతిః
Document Information

Text title : Maheshvara Tushtikarana Stuti by Narada Veda Devas

File name : maheshvaratuShTikaraNastutiHnAradavedAdisurANAMvirachitA.itx

Category : shiva, shivarahasya, stuti

Location : doc_shiva

Proofread by : Ruma Dewan

Description/comments : shrIshivarahasyam | bhargAkhyaH panchamAMshaH | adhyAyaH 6| 22-50||

Latest update : June 18, 2023

Send corrections to : sanskrit@cheerful.com

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

June 18, 2023

sanskritdocuments.org



Naradavedadisuranamvirachita Maheshvara Tushtikarana Stuti

నారదవేదాదిసురాణాంవిరచితా మహేశ్వరతుష్టికరణస్తుతిః

నారదః -
హర హర పురహర భవాబ్ధిపార  స్మరహర శఙ్కర తార్య పార్య వార్య ।
గరకన్ధర  భూధరోరుమాల ధృతశూలావృతకాల బాలపాల ॥౨౨॥
శశిఖణ్డశిఖణ్డమణ్డనే    విధిముణ్డామలహస్తమణ్డలే   ।
ధృతనాగసుకుణ్డలోరుగణ్డే  త్వయి చేతో విదధామి శఙ్కరే ॥౨౩॥
సాఙ్గోపనిషదో  వేదాస్తదా తుష్టువురీశ్వరమ్  ।

ఋగ్వేదః -
సకలామరతుల్యమేకమీశం భగవన్తం మనుతే విమూఢచేతాః ।
వదతీయం శ్రుతిరీశ  బహ్వృచానాం మాత్వరుద్రవచోగణైర్మహేశ   ॥౨౪॥
భవరోగహరౌషధప్రధానే  భిషజాం నాయక ఇత్యపి శ్రుతిః  ।
పరమంహో గిరిరూపిణోఽపి యే వై భగవంస్త్వం హి జలాషభేషజః ॥౨౫॥

యజుర్వేదః -
సంసారఘోరజనితాం రుజమాశు చేశ సద్యో వినాశయ మహేశ కృపామ్బురాశే ।
త్వాం రుద్రమాహురఖిలాగమతత్వసారాః  ధీరాస్త్వదీయచతురా వినివృత్తమారాః ॥

౨౬॥
సత్వానస్తవ హే మహేశ్వర మహాదేవేతి నామామృతైః  (స్తుత్వానస్తవ)
లోకం శోకభయాగ్నిదగ్ధతృణకం  సిఞ్చన్తి వర్షన్తి   చ ।

తేభ్యశ్చాకరవం ప్రణామమధునా  వేదోఽపి వక్తి స్వయం
త్వద్భక్తేష్వ ఖిలేషు పాహి దయయా విశ్వేశ సర్వస్వయా ॥౨౭॥

సామవేదః -
త్వం సామస్తోమభూమా మదుదితనమసాం పాత్రమీశస్త్వమాద్యో

వైద్యః  సర్వైరభేద్యస్త్వధిపతిరితి  యత్క్షేత్రమిత్రాదివాక్యైః     ।
అన్నానాం పతిరేక ఏవ ధనపస్త్వాం స్తోభగానాత్మకైః

గీతైర్గాయతి   గానలోల భగవన్ సామశ్రుతిః  శఙ్కరమ్ ॥౨౮॥

శమ్భో శాక్వరరైవతైశ్చ   భగవన్ వైరాజమాహేన్ద్రకైః  
రౌద్రైర్దేవవ్రతాద్యైః     ప్రతిపదనమసాం  రాశిభిః స్తోభగుమ్భైః  ।

త్వాం స్తవ్యం స్తువతే మహేశ్వర సదా సామశ్రుతీనాం  గణో
రాజద్రాజనహికృతేః  ప్రతిపదైరాద్యన్తరైర్భూస్కృతైః     ॥౨౯॥

అథర్వణః -
యోవై రుద్రేతి  మన్త్రైః  ప్రతిపదనమసాం  రాశిభిస్త్వామతర్క్య

తర్కాదీనామగమ్యం ప్రణవపదహితం  సూక్ష్మబుద్ధయాది  పశ్యన్ ।
పశ్యన్త్యేతే యమితకరణా వాఙ్మనో జ్ఞానమాత్మా

శాన్త్యా బుద్ధ్యా  ప్రసన్నస్త్వమసి  హి భగవన్నన్తరాయాద్విహీనః ॥ ౩౦॥
అజాతస్త్వం దేవః శ్రుతిశిఖరవర్యైకవచనైః  

భవానీశో వక్త్రం  తవ చ భవయామ్యం భవపరమ్ ।
స గచ్ఛేదత్యన్తం జనిమరణనాశాయ శరణం

శరణ్యం శమ్భుం త్వాం శరణద వరేణ్యం ప్రభుమహో  ॥ ౩౧॥
ఓఙ్కారవషట్కారౌ -

దేవస్త్వం నమసాం పతిః శ్రుతిశతైర్భీత్యా   నమోన్తైః  పదైః
ఆద్యన్తోపరిధారయద్భవహరాపారార్థసంసూచకమ్  ।

స్తోమం వో ఛాద్యరుద్రైః  శ్రుతిపదతిలకైః   బహ్వృచైస్తైత్తిరీయైః     (స్తోమం చోచ్చారరుద్రైః )
సామ్నాం దేవవ్రతానామఖిలశివతరో  రత్నభూతస్త్వమీశః ॥ ౩౨॥

స్వామధ్వరే శంసితారః స్తువన్తి  రథన్తరం సామగాశ్చోపయం (గాం) తి ।
అధ్వర్యవః కల్పయన్తే చ భాగం సోమాత్మకం చాధ్వరేశ ప్రసీద  ॥ ౩౩॥
అపర్ణారమణం  దృష్ట్వా  సుపర్ణగతిరుత్తమమ్  ప్రాఞ్జలిః   ।
శ్రీమహేశానం  తుష్టావ  ప్రణతస్తదా  ॥ ౩౪॥

విష్ణుః  -
సోమస్త్వం జనితా జగఞ్జనయితా  విష్ణోస్తథా   బ్రహ్మణః

సుత్రామ్ణః   పవనస్య వహ్నిజనకః పృథ్వీదివోః శీతగోః ।
అర్యమ్ణో జనకమ్త్వమేవ భగవన్ దేవాసురాణాం పునః

విశ్వం త్వద్భవమేవ సర్వమధునా వేదోఽపి వక్తి స్వయమ్ ॥ ౩౫॥
అగ్నీషోమమయం జగచ్ఛ్రుతిగణైః  సర్వత్ర సమ్పూజ్యతే

తస్మాత్సర్వజగద్గతం  చ భగవన్ వహ్నిశ్చ సోమాత్మకమ్ ।

రుద్రో వా ఏష చాగ్నిః శ్రుతిపదశతకైర్నాథ   ఏకస్త్వమీడ్యః
సోమశ్చోమామహేశ ప్రకృతిపురుషజం  విశ్వమేతద్విచిత్రమ్  ॥ ౩౬॥

హంసమన్త్నాక్షరగతం హంసవాహో మహేశ్వరమ్ ।
ప్రాఞ్జలీ   రుద్రమన్త్రైశ్చ   తుష్టావ  జగదీశ్వరమ్ ॥ ౩౭॥

బ్రహ్మా  -

అరుణతరణిసంస్థం  తామ్రమాశాస్య  మీశం
నీలగ్రీవముదారదిక్షు  సతతం రుద్రః  సదాసంవృతమ్ ।

జ్యోక్ పశ్యేమ సుచక్షుషా సులలితం విశ్వేశమత్యాదరాత్
ఆగోపాలఘటోదచేటిభిరహో దృశ్యం సదాయోగిభిః ॥ ౩౮॥

బభ్రుర్బభ్రుశ   ఇత్యపి శ్రుతిశతైరుచ్చైస్తవమృద్ఘుష్య      సే
క్రూరాన్  క్రన్దయసే   రిపూన్ పృతనయా పత్రీశ  జేజీయసే ।

సత్వానస్తవ ధీవసే సుఖయితుం పాపం తదీయం పునః (ధావసే)
నిశ్శేషం సహసే తమీశ దయయా జ్ఞానేన  పుష్ణాసి  తామ్ ॥ ౩౯॥

సుకుమారకుమారేణ కేకికణ్ఠైకవాహినా  ।
సంస్తుతః పరమేశానస్తదా ప్రాఞ్జలినా   శివః ॥ ౪౦॥

స్కన్దః  -
త్వత్తో న ఓజస్వితరోఽస్తి దేవః పతిః పశూనాం మహిమా ప్రతిష్ఠః   ।
త్వల్లిఙ్గసమ్పూజనమాత్రతుష్టాః     స్యామో రయీణాం పతయో వయం హి ॥ ౪౧॥
త్వమాత్మన్ మహాత్మన్ సుఖాత్మన్ భవఘ్నః ప్రదోషే  స్వదోషైకనాశేఽస్తదోషే  ।
త్వదీయం మహాలిఙ్గసఙ్గం   కదాచిత్ స ముక్తిం లభేతైవ  భావో విసఙ్గః  ॥ ౪౨॥
నదద్ద్విరదవక్త్రేణ   శుణ్డాదణ్డేన   రాజతా ।
సంస్తుతః పరమేశానః ప్రణతార్తిహరో  హరః ॥ ౪౩॥

గణపతిః -
త్వముగ్రోఽహమవ్యగ్ర  ఏవ త్వదీయం పదాబ్జం  సమగ్రం  మదీయైః  ఫణీన్ద్రైః  ।
యమోదగ్రదుర్గ్రాహసఙ్గ్రామమార్గం     న పశ్యామి శశ్వత్ ప్రపన్నః  ప్రపన్నః  ॥ ౪౪॥
సుధామణ్డలాఖణ్డలోచ్చణ్డతేజః    స్ఫురన్మేరుకోదణ్డపాణేఽఖిలాణ్డమ్   ।
త్వదాజ్ఞావశం  దణ్డితారాతిషణ్డం   సముచ్చణ్డముణ్డారిణీశ   ప్రపన్నః  ॥ ౪౫॥
పఠచ్ఛ్రీరుద్రసూక్తేన  మునివ్రాతేన  శఙ్కరః ।

సుమనోగణవర్షేణ  జయశబ్దేన  భూరిణా ॥ ౪౬॥
సంస్తుతః పరమేశానశ్చన్ద్రార్ధకృతశేఖరః   ॥ ౪౭॥

మునయః -
పుగం మిదం త్వామభితః ప్రణోనుమో  ఆషాఢముగ్రం  సహమానమీశమ్ ।
జేతారమీశం న కుతోఽపరాజితం ధనుర్ధరం  హేతిధరం నతాః స్మః ॥ ౪౮॥
భూరేర్దాతారం  సత్పతిం రుద్రసూక్తైః   స్తోష్యామస్త్వాం భావయుక్తా గృణీమః ।
తస్మాదస్మాన్ రక్ష రక్షేశ శమ్భో గ్రామే  హ్యస్మిన్నాతురం నైవ  భూయాత్ ॥ ౪౯॥

దేవాః -
భగవంస్తవ సున్దరాఙ్ఘ్రిపద్మం   పురుహూతామరవృన్దసన్నుతమ్  ।
ప్రణతాః  స్మ పునః పునర్ముదా శమితాశేషదురన్తదుఃఖజాలమ్ ॥ ౫౦॥

॥ ఇతి శివరహస్యాన్తర్గతే  నారదవేదాదిసురాణాంవిరచితా మహేశ్వరతుష్టికరణస్తుతిః
సమ్పూర్ణా ॥
-॥ శ్రీశివరహస్యమ్  । భర్గాఖ్యః  పఞ్చమాంశః । అధ్యాయః ౬।౨౨-౫౦॥
- .. shrIshivarahasyam . bhargAkhyaH panchamAMshaH . adhyAyaH 6. 22-50..

